
| PRESENTACION |

Resucita Brecht?

Pasaron sesenta e cinco anos desde que un expatriado Brecht escribiu na solleira California esta saa fabu-
la amarga onde a bondade é detestada ao limite nun mundo desprovisto da mesma e no cal, a boa alma en
cuestion, gana interpretacions cada vez mais distantes daquilo ao que o sentido comtn nos leva precipitada-

mente a definir como bondade ou persoa bondadosa.

O mundo de ent6n era unha ferida aberta. O fascismo, o capitalismo e o comunismo enfrontabanse nun-
ha horrible guerra que, mais que calquera outra antes, nos mostrou o mal e nos legou aos nosos dias uns pa-

vorosos, creo, sesenta milléns de mortos e unha palabra negra: holocausto.

O mundo mudou. Vivimos hoxe a era da globalizacién. O muro caeu. Inventamos foros internacionais
para a mediacion de conflitos ben mdis eficaces que a obsoleta Sociedade de Nacions. A democracia foi in-

vestida como divindade e a fin da historia foi anunciada.
Enton por que?
Para que?
Cal é arazon de facer en 2008 A boa persoa de Sezuan?, de facer Brecht?
Non estara pasado?

Ben... deixo isto & consideracion do lector. Antes de me despedir deixo soamente algunhas palabras, ex-

presions e siglas que me levaron a abrazar este proxecto.

Afganistan, Africa, Banco Mundial, bolsa, Cimbabue, corrupcion, crash, Darfur, débeda externa, emigra-
cion, EUA, fame, FMI, G8, globalizacién, humanidade, Iraq, Iugoslavia, Libano, moda, Myanmar, OMC,
OTAN, Palestina, petrdleo, Quioto, Ruanda, sida, terrorismo, Timor, Unién Europea, vitimas, xenocidio,

xenofobia.

Todas elas xurdiron mentres lia os xornais desta semana neste ano olimpico de 2008 e son elas as que me

levan a pensar que talvez sexa apropiado montar Brecht. Non sei. Que opinan?

Nuno Cardoso

A BOA PERS0A DE SEZUAN

Bertolt Brecht
Nuno Cardoso
Centro Dramatico Galego

Rosa Alvarez: A Muller, Puta, A Senora Yan, Transetunte
César Cambeiro: O Carpinteiro, Deus, Cliente, Transetunte
Antén Coucheiro: O Parado, O Vello, Deus, O Bonzo, Cliente
Monica Garcia: A Caseira, Puta, Deus, Transeunte, Obreira
Rocio Gonzalez: Xen Te / Xui Ta

Roberto Leal: Avé, Xu Fu, Cliente, Transetnte

Rebeca Montero: Xin, Puta, Transeunte, Obreira

Marta Pazos: A Cunada, Deus, A Vella

Alberto Rolan: Sobrino, Sun, Transeunte

Toni Salgado: O Home, Deus, Cliente, Transeunte, Obreiro
Machi Salgado: O Policia, O Parado, Cliente, Transetinte, Obreiro
Hugo Torres: Wan, O Coxo

Victor Hugo Pontes

José Diaz

Charlotte Grieser

Fernando Ribeiro

La Canalla

José Alvaro Correia

Fran Pérez, Narf

Clotilde Vaello, Cristina Cordido, Milagros Reimundez
Talleres da AGADIC

Dolores Centeno

Gabinete de comunicaciéon da AGADIC
Emilio Cao Vazquez

Frank Meyer

Carlos Labrana (GALIX)

Tono Arias

Signum

Trisquelia

Xocas Lopez

Rossetta

Salén Teatro: 24 de outubro as 21.00 h., dia 25 s 20.30 h. e dia 26 as
18.00h.

Estrea: venres, 24 de outubro as 21.00 h.

Pazo da Cultura: 31 de outubro s 21.00 h.

(Festival Internacional Outono Teatro)

Teatro Rosalia: 7 e 8 de novembro as 20.30 h.

Teatro Area Panoramica: 14 de novembro as 21.30 h. e dia 15 as
20.30h.

Auditorio Gustavo Freire: 22 de novembro s 20.30 h.

(Festival de Teatro Clasicos do Século XX)

Salén Teatro: do 26 de novembro ao 14 de decembro

venres e sabados as 20.30 h e domingos as 18.0o h.

Centro Cultural Caixanova: 277 e 28 de decembro as 20.30 h.

Pazo da Cultura: 9 de xaneiro as 20.30 h. e dia 10 4s 20.00 h.

Pazo da Cultura: 17 de xaneiro as 21.00 h.

Teatro Principal: 23 e 24 de xaneiro

Teatro Jofre: 30 de xaneiro

Auditorio Municipal: 6 de febreiro

Teatro Lauro Olmo: 13 de febreiro

Salén Teatro: do 26 de novembro ao 14 de decembro
Mércores e xoves as 10.30 h.

Pazo da Cultura: 16 de xaneiro as 10.00 h.

Teatro Principal: 21 e 22 de xaneiro

Teatro Jofre: 29 de xaneiro

Auditorio Municipal: 5 de febreiro

Teatro Lauro Olmo: 12 de febreiro

A BOA PERS0A DE SEZUAN

| AOBRA |

A boa persoa de Sezudn é, sen dabida, teatro épico. No entanto, a intensidade nos razoamentos e a esaxe-
racion na caricatura das situacions -semellante as primeiras obras de Brecht- fan dificil conservar unha acti-
tude imparcial, malia o recurso do distanciamento. Por outra banda, nesta peza desapareceu a claridade do
esquema das obras propagandisticas, o cal aumenta o interese dramatico. Asi, no canto dunha mensaxe par-
tidista, xorde unha dialéctica de actitudes opostas que provocan tension e fan que o espectador se sinta im-

plicado d maneira do teatro tradicional.

Aboa persoa de Sezudn presenta o tema da pobreza e dariqueza, do patrdn e do traballador, dunha forma
extrema. A figura do reformador compasivo preocupara anteriormente a Brecht; a stia obra A medida é un
bo exemplo. A anélise de A boa persoa de Sezudn pddenos levar a interpretar este tema de forma tradicional
e demostrar os desastres a que pode conducir a xenerosidade absoluta. Presentada nestes termos, a obra se-
ria traxica, xa que demostra a imposibilidade total da bondade humana. Por outra parte, pode facerse unha
interpretacion en termos existencialistas e demostrar o absurdo da virtude, pero afirmandoa, de todos os
xeitos, como un logro humano. Pero a extrema compasion de Xen Te, malia ser unha loucura, esperta unha

fonda admiracion.

Porén, a peza de Brecht é mais complexa e debe terse en conta unha terceira posibilidade. No limiar,
Brechtindica que “a provincia de Sezuan desta parabola, que representaba a todos os lugares nos cales o ho-
me era explotado polo home, non forma parte xa deses lugares”. Noutras palabras, esta é a pintura dunha
sociedade competitiva, e os seus problemas son os do capitalismo e non os da moderna China comunista, co
cal posibilita que o publico adopte unha nova actitude totalmente distante. Pode ocorrer, polo menos en par-
te, que o publico nin sinta admiracion pola caridade quixotesca de Xen Te, nin pesadume pola sta traxedia;
unicamente sorpresa de que este tipo de ideais ocupase algunha vez o corazén humano. Esa é a actitude que
Brecht agardaba e iso pode levarnos a considerar con mais detemento a discusion entre Wan, o vendedor de
auga, e os tres deuses. Wan suxirelles que os ideais que se lles deben pedir as persoas non sexan absolutos -
xa que logo, case inalcanzables- sen6n calidades humanas: a bondade en vez do amor, a equidade en vez da
xustiza, a decencia en vez do honor. En certo modo, a obra pretende demostrar que é precisamente a devo-
cién de Xen Te cara a un ideal imposible o que a transforma no seu implacable oposto: xa que non pode
amar do mesmo modo a todas as persoas, desespérase e trata de acadar os seus fins por medio da crueldade .
E paradoxal, pois 0 amor permite que xurda o capitalismo. Nestes termos, a moral da parabola non ¢ que
nunha sociedade competitiva a bondade sexa case suicida, sendn mais ben que a sociedade competitiva é

compatible coa procura da bondade absoluta.

A BOA PERS0A DE SEZUAN

No entanto, sexa o que for o que Brecht pensara, esta soluciéon ainda ten problemas. Xa se viu como na
stia propia vida o desexo de facer o ben levouno ao comunismo, que esixe, igual ca o capitalismo, facer o mal
para que del poida xurdir o ben. En realidade, un critico comunista ve a mensaxe da obra precisamente na
necesidade de realizar determinada acciéon. Tomando a Xui Ta como o seu modelo, declara que para ser bo
debo ser cruel, e lembra que en todos os paises o comunismo sé se logrou por medios de violencia e opresion
comparables aos de Xui Ta, ainda cando as intencions non fosen as mesmas. A bondade, a equidade e a de-
cencianon abondan para dar a forza impulsora que cambie o mundo, s6 os modelos imposibles, con todos os

riscos que isto implica, estimulan as persoas.

En conclusion, Xen Te é consciente do seu fracaso, non segundo a moral comunista, sené6n de acordo co
seu concepto da caridade. Ao tempo, os espectadores vémonos incapaces de catalogar a actitude de Xen Te.

Buscamos alternativas, coma as suxeridas por Wan, e atopamolas insatisfactorias.

Intentamos utilizar os recursos tradicionais como: “o sufrimento purifica”, “a coraxe aumenta co peri-
go”, “o ben sempre tritinfa”, pero son anulados polos deuses. Brecht busca outra saida e isto é o que lle da a
obra o seu final aberto, deixando a decisién nas mans do publico. O autor non ofrece, neste caso, distintas

posibilidades para elixir, sen6n que lle outorga ao espectador verdadeira liberdade.

Desde o punto vista politico, a obra limitase a presentar o problema da creacién dunha sociedade xusta a
partir dunha multitude composta de individuos na stia maior parte inxustos, pero non da pé a elixir entre
unha ou outra solucién. Isto é seguramente o que Brecht queria manifestar cando valorou a stia obra como
unha “obra en forma de parabola”. A distribucion da riqueza é desigual tanto dentro dos paises industriali-
zados coma no Terceiro Mundo. Ademais doutras finalidades, as obras de Brecht sinalan unha sentenza, co-

mo o fixo no seu momento, a parabola do bo samaritano.

Texto extraido do Carderno Pedagoxico “A boa persoa de Sezuan”

Carlos Labrana (GALIX)

A BOA PERS0A DE SEZUAN

A escenografia, da man de Fernando Ribeiro

Esta peza de Brecht esta contextualizada nun ambiente urbano destruido polo consumismo e pola urba-

nizacion.O escenario é un espazo aberto, onde calquera cousa que os actores fagan tena cabida dentro.

Imaxinamolo como un xogo entre un chan e un fondo. O chan é unha explanada asfaltada. E o fondo con-
truiuse con varios carteis luminosos que representan os espazos por onde transcorre a peza, como restau-
rantes, perruquerias etcétera. Estes sinais luminosos tamén axudan a suxerir o ambiente urbano que quere-
mos conseguir. Ademais, no escenario atopamos elementos normais que toda a xente conece, como portas,
cadeiras... nada moi estilizado, pero estes elementos presentanse traballados dunha maneira creativa cos

actores.

O vestiario, da man de La Canalla (Patricia e Fran)

O proceso de creacion do vestiario, igual que a escenografia, realizouse en coordinacion co director da
montaxe, Nuno Cardoso. Os caminos abertos foron moitos, con referencias a artistas plasticos contempora-
neos como David Lachapelle, un fotégrafo americano que utiliza moito a idea da cultura urbana como cultu-
ra do consumo. Tamén miraron aos arrabaldes das cidades, onde a xente que vén do campo queda perdida,

deslocalizada das stias orixes.

Cada un dos cadros de que se compon a peza ten referencias diferentes. Por exemplo, para a parte da fa-
brica de tabaco, que é un mundo gris, partese da estética da pelicula Metrépolis de Fritz Lang. Para o casa-
mento de Xen Te e Ian Sun o punto de partida foi a cea reinterpretada por Lachapelle. O mundo dos deuses

esta preto dos politicos, ou dos vendedores de teletenda.

A estética tina que ser contemporanea, a pesar da data da obra. Todas as personaxes levan elementos de-
portivos no vestir, porque en calquera documental, tanto ten en que parte do mundo, sempre aparece unha
camiseta ou uns tenis de marca. O que non hai é un vestiario expresamente chinés, porque a xente de agora
viste en todo o mundo igual, o Gnico que os diferencia é o seu nivel econdmico. Tan s6 hai un aceno ao chi-

nés nun elemento moi pequeno que levan todas as personaxes.

Logo, cada personaxe ten unha estética mais concreta. Por exemplo, Xen Te é unha rapaza coma calquera
outra rapaza desa idade. O piloto Sun, que é o prototipo do mozo de barrio que ten ambicién por ascender,
poderia estar encarnado por un xogador de fitbol como Cristiano Ronaldo. O barbeiro vén sendo unha espe-
cie de Sun vello, libidinoso. Despois, a propia personalidade da personaxe fai que vista un pantalén frouxo,

ou unha peza de roupa moi apertada porque a personaxe ten que ter un movemento en concreto.

A BOA PERS0A DE SEZUAN

| SINOPSE |

Tres deuses baixan a Terra coa intencién de demostrar que ainda existen persoas boas e xustas. Pero s6
descobren a iinica que os acolle en Sezuan: Xen Te, unha prostituta a quen en agradecemento deciden darlle
cartos para que poida cambiar de vida. Con ese dineiro Xen Te aluga unha tenda de tabaco, mais axina é ase-
diada por esmoleiros e amigos necesitados. A stia xenerosidade é tan grande que non tarda en volver estar

nunha situaciéon econémica precaria.

Para sair desa situacién, decide disfrazarse de cando en vez dun curman imaxinario chamado Xui Ta,
que con enorme frialdade pon fin 4s innumerables peticiéns que a xente, confiada na stia bondade, lle facia

aXen.

Xen Te namorase de Sun, un aviador que esta sen traballo. El é un home egoista que s6 a quere polos car-
tos. De novo, a sia bondade 1évaa ao desastre. Decepcionada, a inica personalidade de Xen Te vai ser Xui Ta

e coa axuda dun barbeiro instala unha fabrica de tabaco e délles traballo aos necesitados.

Namentres, Xui Ta é arrestado polo suposto asasinato de Xen Te. Os deuses forman o tribunal que xulga
o caso e Xui Tarevélalles en segredo a stia verdadeira personalidade. Cando se decatan disto, os deuses mos-
tran a sua ledicia, pois ainda queda unha muller boa sobre a terra. Pero Xen Te protesta dicindo que elanon é
s6 a boa muller; nela hai daas personalidades e ela xa non pode vivir sen o seu curman. Asi e todo, esta cues-
tion non lles preocupa aos deuses. Eles suxiren que pode permitirse un uso controlado de Xui Ta, por exem-

plo, unha vez ao mes. Volven ao ceo deixando a Xen Te debaténdose nas stias dubidas de conciencia.

A BOA PERS0A DE SEZUAN

| A PRODUCION |

Centro Dramatico Galego

Unidade de producion teatral compania de teatro adscrita a Xunta de Galicia, o Centro Dramatico Galego
comezou a sua traxectoria en 1984 co obxectivo de contribuir a normalizacion e regularizacion da activida-
de teatral galega. Desde ent6n, o CDG vén desenvolvendo un constante traballo de producioén e distribucion

de espectaculos teatrais.

Foien 1991 cando a compania publica se presentou diante dos espectadores como centro artistico de pro-
ducion do Instituto Galego das Artes Escénicas e Musicais (IGAEM). A stia adscricion a este organismo da
Conselleria de Cultura e Deporte facilitou a consolidacion do teatro institucional como un proxecto comple-
mentario e harmonico respecto do resto da escena galega. Desde xuno de 2008, o CDG forma parte da Axen-
cia Galega das Industrias Culturais (AGADIC), entidade que sucede ao IGAEM segundo a Lei 4/2008 de 23

de maio, de creacion da Axencia Galega das Industrias Culturais, aprobada polo Parlamento de Galicia.

Nestes case 25 anos de historia, as principais linas de programacion do Centro, cunha media de tres pro-
ducions por temporada, seguiron varias direccions: recuperacion dos nosos autores fundamentais, presen-
za dos dramaturgos galegos contemporaneos, incorporacion 4 escena galega de grandes nomes da literatura
dramatica universal de todos os tempos, promocion do teatro infantil e proxeccion exterior do noso teatro,

entre outras.

O sistema habitual de funcionamento da compania é o concurso dun director de escena convidado xunto
co elenco interpretativo e o equipo artistico que se contratan segundo as necesidades de cada unhas das pro-
ducions. Nelas tamén se involucra un equipo técnico da AGADIC (talleres, son e iluminacion, estrutura escé-

nica, tremoias, vestiario etc.).

O CDG encargase ademais da xestion do Salon Teatro de Santiago, Gnico espazo de exhibicion escénica
de titularidade exclusiva da Xunta de Galicia. Nel a compania publica desenvolve desde 1999 un amplo pe-

riodo de representacions con cada un dos seus novos espectaculos.

As tltimas representacions do CDG foron Estigma, de Jacobo Paz, Rubén Ruibal e Vanesa Sotelo con di-
reccion de Dani Salgado, Valdemuller de Xosé A. Neira Cruz e dirixida por Pablo Vergne (2008) e Noite de

Reis. Ou o que queirades (2007) de William Shakespeare e direccién de Quico Cadaval.

A BOA PERS0A DE SEZUAN

| O AUTOR |

Bertolt Brecht: vida e obra

Bertolt Brecht é considerado un dos dramaturgos mais destacados e anovadores do século XX. Nado o 10
de febreiro de 1898 en Ausburgo (Baviera, Alemana), criouse nunha prospera familia burguesa, de pai cato-
lico e nai protestante, e, como el mesmo reconecia, foi educado no habito de ser atendido e na arte de dar or-

des. Comezou a escribir poesia cando eraun rapaz e publicou os seus primeiros poemas a idade de 16 anos.

En 1917, Brecht iniciou os estudos de medicina na universidade de Munic. Ao ano seguinte foi chamado
a filas como soldado sanitario nun hospital militar en Ausburgo no marco da Primeira Guerra Mundial. Des-
tavivencia, esencial na stia vida, escribiu os seus primeiros poemas de forte espirito revolucionario. Entre es-
tes poemas destaca Lenda do soldado morto, que lle valeu aparecer na lista negra de Hitler. Durante ese tem-
po coneceu a Paula Banholzer-Gross, con quen tivo un fillo en 1919. Despois da guerra volveu aos seus estu-

dos, que abandonou finalmente para dedicarse 4 literatura e ao teatro.

Inicios

Entre 1920 e 1924 vive a cabalo entre Munic e Berlin, potenciando a stia formacion teatral e participando
en diversos espectaculos como dramaturgo no Kammerspiele de Munic. En 1922 casou coa actriz de teatro e
cantante de 6pera Marianne Zoff, con quen teria dous fillos e da cal se divorciou tres anos despois. Final-
mente en 1924 trasladase a Berlin e comeza a traballar como dramaturgo no Deutsches Theater, onde se en-
contra con Erwin Piscator e Kurt Weill, con quen colaborard mais adiante. No ano 1929 casa con Helene

Weigel, que sera a siacompaneira e colaboradora ata a sia morte.

Desde 1926 tivo frecuentes contactos con artistas socialistas que marcaron fondamente a stia ideoloxia.
As stias primeiras obras xa acusaron a influencia do pensamento hegeliano, que conecia desde a stia primei-
ra mocidade, asi como as obras do discipulo de Hegel, Karl Marx. Brecht sempre quixo influir no publico
coas suas actuacions, conciencialo e facelo pensar; para iso foi configurando unha teoria dramatica antirrea-

lista que procuraba distanciar o espectador do elemento anecdético.

Para lograr chegar a xente que pretendia educar fixouse nos medios de comunicacion de masas como a ra-
dio, o teatro e mesmo o cine. A stia meta era acadar un cambio social que lograse a liberacion dos medios de

producién, influindo tanto no ambito intelectual coma no estético. Poden observarse estes obxectivos xa

A BOA PERS0A DE SEZUAN

nas suias primeiras obras como Baal (1918-19), Tambores na noite (1919) e Na xungla das cidades (1921-24),
todos eles textos de aprendizaxe. Pero é na peza Un home é un home (1924-26) -a peripecia dun humilde tra-
ballador portuario irlandés que, logo de asumir a posicion dun soldado britanico, acaba por converterse nun
animal sanguinario- onde agroman con forza os elementos que van configurar o que el mesmo denominara
teatro épico. Nas seguintes obras, como A dpera de catro patacos (1928) -adaptacién da obra de John Gay,
The Beggar s Opera, datada en 1728- atopamos o teatro épico xa desenvolvido. Coa peza Ascension e caida
da cidade de Mahagonny (1930), Brecht engade novos recursos e presenta as primeiras reflexiéns sobre o

que el consideraba ser o teatro épico.

Nos anos trinta, Brecht acomete unha nova lina de traballo caracterizada pola procura dun novo tipo de
pezas que el denomina diddcticas ou para a aprendizaxe. Estas obras destacan polo uso dunha linguaxe moi
clara e precisa, con dialogos moi expositivos e préximos & deliberacion; pola presenza de moi poucos ele-
mentos de significacion, coma se a palabra fose o elemento fundamental e a insistencia na parabola. Consi-

deramos pezas didacticas, entre outras, as diias seguintes: A excepcion e aregra (1929) e A medida (1930).

Oexilio:de 1933 a 1948

Nos anos trinta os libros de Brecht foron prohibidos en Alemana e as stias representacions foron inte-
rrompidas pola policia. O 28 de febreiro de 1933 -un dia despois do incendio do Reichstag Brecht-, xunto coa
stia familia e amigos, abandonan Berlin e foxen a través doutros paises a Dinamarca, lugar onde viviron cin-

CO anos.

En 1939 abandonou Dinamarca para vivir durante un ano nunha granxa preto de Estocolmo. De ali via-
xou en abril de 1940 a Helsinki, onde viviu como convidado da escritora finlandesa Hella Wuolijoki. Foi nes-
te periodo cando comezou a escribir, xunta a stia anfitrioa, O senior Puntila e o seu criado Matti. Nesta peza ex-
presaainxustiza do traballador fronte ao patron. Para o dramaturgo, a diferenza de clases marca de maneira

definitiva a vida dos seres humanos durante o seu caminar neste mundo.

Desde Finlandia, Brecht continta coa stua viaxe a través da Union Soviética ata os Estados Unidos. En
1941 asentouse en Santa Mdnica, preto de Hollywood. O seu obxectivo era integrarse no mundo cinemato-
grafico para actuar politicamente a través do cine, pero iso s6 o conseguiu en pequena medida. Ademais, or-
ganizou algunhas representacions tetarais menores, na maioria dos casos en escenarios de emigrantes. En
outubro de 1947 foi interrogado polo Comité de Actividades Antiamericanas debido as stas ideas comunis-

tas. Ainda que non tivo consecuencias para o autor, decidiu abandonar o pais e viaxou a Zuric (Suiza).

Nesta tultima época desenvolveu o que se considera a stia dramaturxia dialéctica, onde podemos situar

obras como Nai Coraxe e os seus fillos, A boa persoa de Sezudn, O circulo de xiz caucdsico e A vida de Galileo,

escritas todas entre 1938 e 1945. Con estas pezas Brecht tratou de mostrar a dialéctica do real a través do de-
senvolvemento de situacions, condutas e conflitos dunha historia concreta. A dimension dialéctica presen-
te nestes textos queda de manifesto se consideramos o primeiro deles, e a vision que no imaxinario colectivo

se foi conformando de Nai Coraxe.

Oregreso: o Berliner ensemble

Despois de escapar do nazismo e ser atacado polo liberalismo norteamericano, Brecht regresa a Republi-
ca Democratica Alema nos seus ultimos anos e funda unha compania e taller de dramaturxia con orzamen-
tos claramente politicos. O Berliner Ensemble foi fundado en Berlin oriental en xaneiro de 1949 baixo a di-
reccion de Weigel, a muller de Brecht. Despois dun periodo transitorio, a compania estableceriase de xeito
definitivo no Theater am Schiffbauerdamm. A maioria das stias primeiras producions eran obras de Brecht

dirixidas por el mesmo. A stia morte, Weigel continuou a dirixir acompania ata 1971.

A relacion entre este centro brechtiano e as instituciéns comunistas foi dificil. As tensions entre Brecht e
a burocracia cultural da RDA repetironse na historia do Berliner Ensemble. Os censores -do Partido Socialis-
ta Unificado de Alemana- chegaron mesmo a prohibir varias pezas, entre elas Santa Xoana dos matadoiros e
o tilme Kuhle Wampe, unha homenaxe a liberdade desde unha aposta anarquica. Brecht morreu por mor

dun paro cardiaco o 14 de agosto de 1956, cando estaba a ensaiar A vida de Galileo.

| O DIRECTOR |

Nuno Cardoso, o compromiso emerxente portugués

Nuno Cardoso, actor, director, avogado frustrado e timido por natureza, é

un dos responsables do bo momento que atravesa a creaciéon dramatica con-

temporanea en Portugal.

Os seus espectaculos aséntanse sobre unha plasticaimpecable e sobre un traballo actoral fisico de gran al-
tura. Ademais o seu compromiso social levouno a realizar proxectos paralelos as stias montaxes nos que os

actores cos que contou foron presidiarios e xente nova de barrios marxinais.

Nacido en 1970 abandona os seus estudos de avogacia e historia para montar o grupo Visoes Uteis no que
desenvolve a stia actividade ata 1998. Nese mesmo ano asume a direccién do Teatro Nacional Carlos Alberto
en Porto. Un espazo que baixo a sia direccion da cabida a moitas das novas propostas artisticas de xente no-

va con discursos artisticos e plasticos mais contemporaneos.

E a stia estreita colaboracion co Teatro Nacional Sao Joao a que o enaltece como un dos directores novos
mais importantes da Peninsula: O despertar da primavera de Frank Wedekind ou un impeclable Woyzeck
son os exemplos do seu traballo neste teatro a través do que se lle abren as portas de todos os teatros euro-
peos como o Théatre Nacional de Bordeux en Aquitania con Antigona de Brecht e o seu sobresainte Plastici-

naparao Teatro Nacional Sao Joao.

En 2007 dirixe para o Teatro Nacional Dona Maria de Lisboa un Ricardo Il e leva a cabo unha posta en es-
cena paralela do mesmo texto con mozos de barrios marxinais de Lisboa, a que titulou R2. Para o mesmo tea-
tro e no mesmo ano, esta vez en gran formato, levou a escena Boneca a partir de Unha casa de bonecas de

Ibsen. O pasado mes de xullo estreou Platonov de Antén Chéjov para o Teatro Nacional Sao Joao.

# BOA PERSOA DE SEZUAN

15



CDG: XXV ANOS @ gentrg.
ramatico
|
parte de u galego
CDG_08-09

| O ELENCO |

Rosa Alvarez (A Muller, Puta, A Seriora Yan, Transetnte)

Actriz de teatro, cine e television, postie unha reconecida traxectoria profe-
sional que principou en 1969 dentro da compania de teatro afeccionado Tea-
tro Abrente na que participa ata 1974 en diversas montaxes. Entre os anos
1978 e 1985 forma parte da compania Artello Teatro, grupo do que é membro fundador e co que actta en Ta-
rard-chis-pum (1978), As nubes (1980), A cantante calva (1981), jjManda truco!!l (1982), Celtas sen filtro
(1983) e Gulliver FM. (1985).

Entre os numerosos papeis escénicos destacan igualmente os desenvolvidos para Manivela Produccions
nas montaxes Auto do prisioneiro e Compania (2001); para Teatro do Atlantico en Casa de Bonecas (1995) e
para Espello Céncavo en Vapores (1996), asi como para Lagarta Lagarta - a compania que creou en 2001 xun-
to con Ernesto Chao - en Fobias (2004), Carambola (2006), As ultimas liias (2006) e recentemente Aeroplanos,

onde debutou como directora (2008).

Rosa Alvarez ten traballado anteriormente co CDG noutras catorce produciéns: Woyzeck (1984), Os ve-
llos non deben namorarse (1985), O enfermo imaxinario (1986), As alegres casadas (1989), A casa dos afoga-
dos (1991), O incerto senor don Hamlet (1991), Un sono de verdn (1992), Un refaixo para Celestina (1993), Co-
mo en Irlanda (1996), Lisistrata (1997), O peregrino errante que cansou 6 Demo (1997), O bufon de El Rei

(1997), Antigona (1998) e Eu estaba na casa e agardaba a que vinese a chuvia (1999).

Canto a television, deu vida a protagonista da serie Imos al6, ao igual que outras personaxes principais de
producions nas que tamén ten intervido (Avenida de América, Pequeno Hotel, Libro de familia, Efectos se-
cundarios...), ademais de participar en varios episodios de Pratos combinados, Mareas vivas, Pepe o inglés,

Un lugar chamado Miranda, Policias, Periodistas, Hospital Central...

Ten participado nunha ducia de filmes entre os que destacan Esperanza (1986), Divinas palabras (1987),
Sempre Xonxa (1989), Martes de Carnaval (1990), O baile das dnimas (1993), A noiva de medianoite (1997),
Larosa de piedra (1999), Dias de voda (2002), Trece baladas (2002), A promesa (2003), A vida que te espera

(2003), Heroina (2004), O ano da garrapata (2004), De bares (2006) e Os mortes van dpresa (2008).

Entre os numerosos premios que recibiu destacan os Premios Maria Casares a mellor actriz protagonista
por Compania (2001) e Fobias (2005), o Premio Maruxa Villanueva a traxectoria (2003) e o Premio Mestre

Mateo do Audiovisual Galego a mellor actriz secundaria polalongametraxe De bares (2007).

César Cambeiro (O Carpinteiro, Deus, Cliente, Transeunte)

Actor de teatro, cine e television, inicia a sta actividade profesional nos
anos 8o dentro do grupo de titeres e de teatro infantil Petonda Fox (O tesouro
da Raina Lupa e Pallasin Pallasete) e do grupo Birimbau (O cabaleiro inexisten-

te).

Tras ser membro fundador de Teatro do Adro e poner en escena a montaxe
Peticion de man (1994), sobe aos escenarios con diversas compania teatrais co-
mo A.T. Corunesa, Teatro do Atlantico, Traslus, Teatro Galileo ou Os Quintillans nas obras El punal del godo
(1995), Don Juan Tenorio (1995), A noite dos Tribades (1996), Flores de papel (1997), Medianoite (1999), Espe-
rando a Godot (1999), Gulliver (2000), Servidor de dous amos (2004), O divertimento do Rei (2005), Garcia

(2005) ou O avaro (2006).

Para o CDG interveu en catro das stas producions: Os vellos non deben namorarse (2000), A cacatta verde

(2001), Rosalia (2001) e Daquel Abrente: Laudamuco. Senor de Ningures (2003).

No ambito televisivo esta unha das stias principais areas de traballo, pois, ademais de contar con papel fi-
x0 en varias producions autonémicas como Terra de Miranda e Pequeno Hotel, actuou nas teleseries Valde-
rrei, O bosque de levas, Musica secreta, La Atlantica, Pataghorobi, Rias Baixas, Un mundo de historias, Galicia
express, Mareas vivas, Pratos combinados... Tamén tivo roles episddicos en teleseries de canles privadas es-

panolas como El comisario, Policias ou Periodistas.

En cine, participou nos filmes La noche que dejé de llover (2007), El menor de los males (2006), Siete mesas
(20006), Adeus Estrada (2006), De Bares (2005), Heroina (2004), Mar adentro (2003), Los lunes al sol (2001) e

Ilegal (2001).

Anton Coucheiro (O Parado, O Vello, Deus, O Bonzo, Cliente)

Antén Coucheiro formouse na Escola de Teatro e Danza Contemporanea
Espacio Aberto de Santiago de Compostela, no AUM de Teatro Non-Verbal de
Praga e na Escola de Circo Fundicao Progresso de Rio de Janeiro. Ademais, de
realizar numerosos cursos de danza contemporanea, teatro fisico e butoh, reci-

biu clases dos mellores mestres de clown como Carlo Colombaioni, Leo Bassi,

Jango Edwards,. P. Gaulier, Johny Melville, Loco Brusca...

Como actor de teatro, traballou coas companias galegas Chévere (Rio bravo oz e Escapdrate, 2003), Mata-
rile (Historia Natural, 2005), A Factoria Teatro (O canto do Dime-Dime, 2003) e os Quintillans (As abellas,
2003). Para o CDG interveu na producion Illa Reunion, dirixida por Ana Vallés (2006) e na coproducion con

Pistacatro Kamikaze (Hernan Gené, 2007).

E fundador xunto con Borja Fernandez da compania Arrepentimientos de Padrén e creador en solitario
dos espectaculos Ramon o camaleon (para catés-teatro) e Cigani & cia. (show de ria). Con estes espectaculos
actuou en diferentes cidades de Espana e Portugal, na Republica Checa, Mozambique, Brasil, Cuba, Nova
York... Na sta experiencia profesional tamén destaca a organizacion na Festa do Circo e no Festival de Go-

rral

Dentro do sector audiovisual, participou na serie Pepe o inglés, como reporteiro no programa de Jorge
Coira Mundo Verbena, e en multiples curtametraxes como The pyramid de Marcelino Andrade (2002), Ba-
seado en feitos que pudieron ter acontecido (Ozo, 2003), Pink panter in sucesion rosa (José Diaz, 2003), Coco e
Bobo (José Diaz, 2004), Flavia Sandalo e o falo de Shiva (Margarta Morello, 2006), Formularios truculentos (Jo-
sé Diaz, 2006) ou Coincidencias tranquilas (Gael Herrera, 2007). En 2005 escribiu e dirixiu a stia primeira cur-

taen Rio de Janeiro chamada As carreiras secretas.

Moénica Garcia (A Caseira, Puta, Deus, Transetnte, Obreira)

Actriz de teatro e cine, a sta actividade escénica da comezo da man da com-
pania Chévere coa que, entre 1990 e 1994, intervén nos espectaculos I Congre-
so Internacional de Monstros, A vida rosa. Acibeche, Rio Bravo o2, Bing Bang e

Cabaret Tan-Tan.

A sta experiencia escénica ampliase cos seus traballos interpretativos nas
montaxes Squash (Compania Marias dirixida por Quico Cadaval, 1995), Bai-
lando en veran e As Troianas (Cia. Espello Concavo con direccion de Arturo Lopez, 1996 e 1997) ou Estacion

Mahagonny (Teatro do Noroeste; Jorge Castro Guedes, 1998)

Para o CDG traballou anteriormente en Os espectros (2002), asi como ciclo no Valle Incldn 98 (en copro-
ducién co Centro Dramatico Nacional e co Centro Dramatico de Viana do Castelo, 1998) actuando en tres
das catro producions que formaban parte deste espectaculo: La cabeza del Bautista (dirixida por Helena Pi-

menta), El embrujado (dir. Eduardo Alonso) e Las galas del difunto (dir. por Xosé Martins).

Monica Garcia ten intervido tamén en Qui pro quo, da compania Ollomol Tranvia baixo a direccién de
Evaristo Calvo (1999), Os carros do camino, da compania G.P.D. Shows & Theming (2000), Os homes s6 con-
tan até tres (Factoria Teatro, 2005), Tentacular (Chévere, 2006) e Comida chinesa (Teatro do Adro, 2007).

Actualmente forma parte do elenco de Animales artificiales, a Gltima producion de Matarile Teatro (2008).

Canto ao audiovisual, participou nas longametraxes One day in Europe (2005), Para que non me esquezas
(2004), Los lunes al sol (2001), O lapis do carpinteiro (2001), Sei quen es (1999) e Continental (1989), asi como
nas series de television A marineira, Valderrei, Pillados, Terras de Miranda, A vida por diante, A biblioteca de

Iguana, Un mundo de historias e Pratos combinados.

Entre os premios que recibiu compre destacar o premio Maria Casares a mellor actriz secundaria por

Espectros (2003) e Bailando en veran (1997).

Rocio Gonzalez (Xen Te /Xui Ta)

Como actriz teatral, nos Gltimos anos traballou nas montaxes Coitelos nas
galinas (2001), O canto do Dime-Dime (2003), O tio Vania (2005) e Castronds, o
baile (2007), todas elas postas en escena por A Factoria Teatro, compania coa
que actuou no espectaculo para publico infantil Iesi Cebola contra a doutora

Rabia Rabina (2004), dirixido por Alfredo Rodriguez, ademais de desenvolver

tarefas de axudante de direccion en As presidentas (2000) e Os homes sé contan

até tres (2005).

Na stia traxectoria interpretativa tamén sobresae a stia participacion en Tuanis (2002) da compania Nut,
asi como en O regreso ao deserto (2007), de B. M. Koltés baixo a direccion de Cristina Dominguez e no espec-
taculo infantil As laranxas mdis laranxas de todas as laranxas (2004), ambas as daas para o CDG. Recente-
mente, formou parte do elenco da compania A contrabutaca na montaxe infantil Robin Hood, con direccién

de Xosé Lueiro.

Rocio Gonzélez ten intervido, ademais, en diferentes performances - Me gusta que me lo hagas (Espacio
Aberto, 2001)-, lecturas dramatizadas e nas series de television Terras de Miranda (outubro 2005-marzo de

2006) e A vida por diante (marzo de 2007).

A stia formacion teatral centrouse na interpretacion e no traballo corporal como alumna da Escola de Tea-
tro e Danza Espacio Aberto de Santiago, onde asistiu tamén a cursos especializados impartidos por Ménica
Valenciano (Los cinco sentidos en movimiento), Carlos Neira (accion contemporanea), Osvaldo Bermudez

(acrobacia), Manuel Garcia (teoria teatral) e Cristina Dominguez (técnica vocal), entre outros.

Roberto Leal (Avé, Xu Fu, Cliente, Transetinte)

Roberto Leal comezou a stia formacion actoral na stia Arxentina natal en
1976 no Centro de Formacién Actoral. Desde a stia chegada a Galicia a media-
dos dos anos 8o ten traballado con diversas companias entre as que destacan
Matarile Teatro (Un café con leite e unha ensaimada, 1996; Teno moitisima pré-

sa, 2001; Quen te quere, quen te chama, 2002; Acto sequido, 2003 e Historia Na-

tural, 2005), Teatro da Lua (Ultimamente non durmo nada, 1999 e A longa ago-

nia das centolas, 2001) ou Teatro Galileo(Nenerias, 1996)

Na stia ampla carreira interpretativa sobresae especialmente a sta participacion na produciéon do CDG
Illa Reunion (dirixida por Ana Vallés, 2006), asi como nas montaxes Indignos (2004) - obra escrita e dirixida
por Gena Baamonde para a compania Maria A Parva pola que recibiu o Premio Maria Casares 2005 ao me-
llor actor protagonista - e Tio Vania (2005) - para a Factoria Teatro baixo a direccién de Cristina Dominguez,

que lle valeu unha nominacién ao Premio Maria Casares 2006 na categoria de Mellor Actor Secundario.

No apartado audiovisual, ten contribuido con pequenos papeis a longametraxes como A los que aman
(Isabel Coixet, 1998), Sei quen es (Patricia Ferreira, 1999), Autopsia (Milagros Bar4, 2002), O camino: a orixe
(Jorge Algora, 2003), O partido (Juan Calvo, 2006) e Un cuento para Olivia (Manane Rodriguez, 2006). Igual-
mente, participou en curtas como Lluvia (Isabel Coixet, 2000), Sinceramente (Juan Junquera, 2006) ou Deja

vu (Maria Caramés, 2002), entre outras.

Na television participou en conecidas series da Television de Galicia como A familia Pita, Pratos combi-
nados, Galicia express, Rias Baixas, Libro de familia, As leis de Celavella, Maridos e mulleres, O programon,

Somos unha potencia, A vida por diante...

A stia actividade teatral esténdese igualmente & creacion de textos, a direccion, & docencia e a participa-

cién en mesas redondas e debates, entre outras moitas actividades.

Rebeca Montero (Xin, Puta, Transeunte, Obreira)

Licenciada en teatro pola Real Escuela Superior de Arte Dramatico, Rebeca
Montero inicia a sia actividade profesional como actriz de teatro en 1986, den-
tro do CDG coa obra O enfermo imaxinario, de Moliére, baixo a direccion de
Eduardo Alonso. Desde entdn, traballou para a compania publica noutras
quince producions: As alegres casadas (1989), Leoncio e Helena (1993), A fies-
tra valdeira (1994), Nin me abandonards nunca (1995), Nau de amores (1995),
Viaxe e fin de don Frontdn (1995), Hostia (1996), Como en Irlanda (1996), Lisistrata, ou cando as mulleres revi-
raron (1997), O bufon de El Rei (1997), Memoria de Antigona (1998), Si o vello Simbad volvese as illas (1999),

O colaborador (2002), Seis personaxes na procura de autor (2005) e Noite de Reis. Ou o que queirades (2006).

Completan a sta traxectoria interpretativa a sta participacion nas montaxes de Teatro do Noroeste A
grannoite de Fiz (1992), de M. A. Murado; Galileo Galilei (1993), de B. Brecht; Alta Comedia (2002), de Eduar-
do Alonso e O Pais Acudtico (2002) de Eduardo Alonso. Recentemente interveu en A amarga emocion do per-
dido (2007) para Teatro Poscrito e Carambola (2006) para Lagarta Lagarta, ambas as dtias baixo a direccion

de Lino Braxe.

Canto ao sector audiovisual, participou nos filmes Ledn y Olvido (dirixido por Xavier Bermudez, 2003);
Blanca Madison (Carlos Amil, 1998); Nena (Xavier Bermudez, 1997); El rey del rio (Gutierrez Aragon, 1994);
e Luz negra (Xavier Bermudez, 1992). Tamén en varios capitulos das series e producions A vida por diante,

Pepe o inglés, Rias Baixas, Avenida de América, Con perdon, Mareas vivas, Pratos combinados e Imos alc.

Noutras facetas escénicas, desde outubro de 2006 ata xullo de 2007 traballou como asesora de monitores
de teatro en dez centros de ensino de Santiago de Compostela e as stias comarcas dentro do proxecto “Talle-

resaescena’, da Fundacio La Caixa.

Marta Pazos (A Cunada, Deus, A Vella)

Licenciada en Belas Artes na Facultade de Barcelona, a sta actividade pro-
fesional no sector escénico comeza no ano 1996 como performer, presentando
os seus traballos en Barcelona, San Sebastian e Bologna (Italia). Como actriz
de teatro, participa nas pezas Macbeth da Compania La Fura dels Baus (1997) e

La mosquitera, co Grup de Intervenci6 Pablica (1999).

En 1999 regresa a Galicia e funda a Compania Belmondo, coa que protago-
niza as obras Dinamita (1999), Lolamento (I'm zorry) (2002) e Sidecar (2004), pola que foi nomeada na cate-
goria de mellor actriz protagonista nos Premios Maria Casares 2005. Durante esta época, centra parte impor-
tante do seu traballo no cabaré e no teatro musical e adéntrase no mundo da direccion escénica coa produ-
cién Sen titulo para a compania Arrepentimientos de Padron, premio ao mellor espectaculo no Festival

Internacional de Clown Festiclown 2002.

Para a compania publica galega actuou en Historia natural (2005) e Illa Reunion (2006), ambas as duas bai-
x0 a direccién de Ana Vallés e na coproducién xunto co Centro Dramatico de Aragén Misiles melodicos
(2005). Tamén exerceu como axudante de direccion en Kamikaze (Pistacatro en coproducion co CDG, 2007),

e formou parte do elenco de Maria de Buenos Aires (Teatro Nacional Sao Joao do Porto, 2006).

No eido audiovisual, participou nas longametraxes One day in Europe, El ano de la garrapata, Hai que bo-
talos, e no documental A Cuarta Pista; grava as series A vida por diante, Pepe o inglés, As leis de Celavella, Ave-
nida de América e Pequeno Hotel, rodou unha ducia de curtas, ademais de ser unha das integrantes da produ-

tora Gominola de Can.

Realizou diversos desenos de escenografia para Belmondo, a compania catala Mea Culpa e Sapristi (que
lle valeu a nominacion aos premios de Teatro Maria Casares 2006 a mellor escenografia por SoSobre). No ve-
ran do 2007 funda a plataforma de creacion en escena Voadora, un proxecto transnacional co actor portu-
gués Hugo Torres que pretende servir de ponte para encontros entre creadores galegos e portugueses a tra-

vés de novas linguaxes para escena e coa que xa puxo en escena a obra PeriFeria (2007).

Alberto Rolan (Sobrino, Sun, Transetnte)

A sta traxectoria interpretativa comeza no sector audiovisual como actor
nas curtametraxes Quadlibetos, dirixida por Alberto Espada no ano 2000, e A
ruta do carbon, de Xosé Lois Santiago, en 2001. Ese mesmo ano participa en

Entre bateas, pelicula para television dirixida por Jorge Coira.

En 2002 codirixe con Alberto Espada a curtametraxe O paseo, na que ta-
mén intervén como actor. Actia, ademais, noutras curtas -Septiembre, de José
Freixal (2003); Stop, de Fernando Ferrer (2003); Soberbia, de Jairo Iglesias (2007) e Quéreme a min, de Rodri-
go Lamas (2007)-, asi como nas series As leis de Celavella (2004), Rias Baixas (2004), Terras de Miranda

(2000) e Valderrei (2007), emitidas pola Television de Galicia.

No ambito escénico e durante a stia etapa como alumno da Escola Espacio Aberto (1999-2003) e do Curso
de Posgrao en Arte Dramatica Teoria e Practica da Interpretaciéon da Universidade de Santiago (2004-2005),
traballa en diferentes proxectos. Asi, en 2002 forma parte dos elencos do cabaré Caviar, dirixido por Angel
Burgos e Luis Llamas, e da montaxe Sur, con Sandra Lesta na direccion. Ao ano seguinte, participa no espec-
taculo I love you, dirixido por Marta Pazos, e en 2005, interpreta o monélogo La noche justo antes de los bos-
ques, de Koltes, daman de Carlos Neira. Este ano 2006 dirixe a montaxe O meninho da raia e participa na pro-

ducién do CDG O regreso ao deserto de B.M. Koltes con direccién de Cristina Dominguez.

Ten asistido a cursos monograficos impartidos por Luis Iglesias (dobraxe), Carlos Neira (accién contem-
poranea), Luis Brusca (teatro de rta), Luis Llamas e Angel Burgos (cabaré) e ITon Munduate e Blanca Calvo

(danza).

Machi Salgado (O Policia, O Parado, Cliente, Transetnte, Obreiro)

Machi Salgado dé os seus primeiros pasos no ambito da interpretacién den-
tro do Grupo Comité Pro-Autores Perseguidos co espectaculo La importancia
de llamarse Ernesto, de Oscar Wilde (1995). A continuacion, intervén en dife-
rentes espectaculos da Aula de Teatro da Universidade de Santiago de Com-

postela: A cabeza do dragon, de Valle Incan (1998), Os vellos non deben namo-

rarse, de Castelao (1999), O burgués xentilhome, de Moliére (2000) e Matanza,
de Roberto Salgueiro (2001). En 2003 colabora coa compania Balea Branca nas montaxes Ay Carmela, de

Sanchis Sinisterre e O bico da muller arana, de Manuel Puig.

Canto ao audiovisual, desenvolveu o papel protagonista nas curtametraxes Género violencia (2005), Sin
titulo (2005), Cena de amigos (2004), sDonde estan los muebles? (2004) e Logos S.A. (2003). Na pequena pan-

talla participou nas series Cota Roja e Rias Baixas.

Ademais da stia formacién como alumno do curso de especializacion en arte dramatica da Universidade
de Santiago con mestres como Manuel Lourenzo, Cristina Dominguez ou Roberto Salgueiro, asistiu, entre

outros, a crusos de voz, interpretacion, direccions escénica, dobraxe, maquillaxe...

A BOA PERS0A DE SEZUAN 25



CDG: XXV ANOS @ gentrg.
ramatico
|
parte de u galego
CDG_08-09

Toni Salgado (O Home, Deus, Cliente, Transetinte, Obreiro)

Procedente da escena universitaria, Toni Salgado chega ao teatro profesio-
nal da man de A Factoria Teatro, compania coa que actiia nos espectaculos Cas-
tronos, o baile (2007), baixo a direccién de Xan Cejudo, Os homes s6 contan até
tres (2005-2006) e O canto do Dime-Dime (2004), dirixidos por Cristina Domin-

guez, e lesi Cebola contra a doutora Rabia Rabina, (Alfredo Rodriguez, 2004).

Como integrante da Aula de Teatro da Universidade de Santiago de Com-
postela, protagonizou Hamlet en 2004, ademais de participar nas montaxes Apnea (2003), Matanza (2002),
O burgués xentilhome (2001) e Os vellos non deben de namorarse (2000), dirixidas todas elas por Roberto Sal-

gueiro. Para o CDG interveu na producion O regreso ao deserto de B.M. Koltes (Cristina Dominguez, 2006).

Na stia experiencia audiovisual, entre 2002 e 2003 realizou traballos de figuracion na pelicula para televi-
sion Cota Roja e nas series Rias Baixas e Avenida de América. En 2001, participou nas curtametraxes You are
not thinking of me (Escola de Imaxe e Son da Coruna), A escuridade foi varrida da terra (Servimav da Univer-

sidade de Santiago) e Regreso dvella casa (Facultade de Ciencias da Comunicacién da USC).

Ademais do seu paso pola Aula de Teatro da USC, ten asistido a diferentes cursos e obradoiros teatrais im-
partidos por Artur Trillo (interpretacion), Alfonso Zurro (direccion), Pascual Varo (teatro de ria), Xosé Ma-
nuel Esperante (interpretacion), Miro Moreira (formacion coral, vocal e auditiva) e Ana Portela (formacion

ritmica e danza).

Hugo Torres (Wan, O Coxo)

Actor e compositor, inicia a stia andaina teatral en Trigo Limpo Teatro
ACERT, do cal foi membro, participando en varias das stas producions. Estu-
dou o bacharelato en Teatro/Interpretacaou da ESMAE (Escola Superior de
Musica e das Artes do espectaculo) na cidade de Porto, e frecuenta o CECC

(Centre d'Estudis Cinematografics de Catalunya) completando a stia forma-

ci6n artistica con Bibi Perestrelo, Kot Kotecki e José Carretas (interpretacion),
Antonio Tavares e Adriana Candeias (danza), Fran Pérez e Nuno Patricio (musica), Miguel Andrade Gomes
(esgrima) e Luis Madureira (voz). Participa en espectaculos dirixidos por Jorge Silva Melo, Junior Sampaio,

Joao Brites, José Carretas, Rui Spranger, Nuno Cardoso, Pierre Voltz e Marcos Barbosa.

E co-responsable, xunto con Paulo Oliveira e Miguel Mendes, da dramaturxia e direccién das pezas Tea-
tro Explicado ao Noctivago e Tres em Linha. Baixo a direccion de Ricardo Pais, forma parte do elenco de
Arranha Céus (1999), Hamlet de William Shakespeare (2002), Um Hamlet a mais, a partir de W. Shakespea-
re (2004), Sondai-me! Sondheim (2004), Frei Luis de Sousa de Almeida Garrett (2006), D. Joao de Moliére

(2000) e O Saque de Joe Orton (2006), todos eles representados no Teatro Nacional Sao Joao.

No Teatro Nacional de Sao Joao, participa ademais en Barcas, dirixido por Giorgio Barberio Corsetti
(2000), Anfitriao ou Jipiter e Alcmena, (Nuno Carinhas, 2004), Woyzeck, (Nuno Cardoso, 2005), Teatro Escas-
so, (Antonio Duraes, 2006), e Beiras [Leituras Encenadas de Tres Pecas de Gil Vicente], (Nuno Carinhas,

2007).

Finalmente, participa como actor en diversas curtametraxes durante o periodo de 2003-07 e protagoniza

alongametraxe Poliedro de Ignacio Nacho.

En 2007 funda xunto coa actriz Marta Pazos a plataforma de creacion en escena Voadora que debuta coa
montaxe PeriFeria, un proxecto transnacional que pretende servir de ponte para encontros entre creadores

galegos e portugueses a través de novas linguaxes para escena.

